
Kunshita iyakale sana, muchalo cha Israeli mwaikele
umuntu uwaleitwa ishina lya Manowa. Pamo no
mukashi wakwe tabakwete po umwana.

Bushiku bumo umungeli wakwa Lesa
amonekele kuli muka Manowa.

"Uli nokukwata umwana

uwaibelako fye, “

umungeli alandile.




Muka Manowa ashimikileko umulume pe ilyashi
lisuma. Manowa apepele kuli Lesa, "Mwe Shikulu...
iseni nakabili kuli ifwe. Tusambilisheni ifyo
tukachitila umwana.”




Umungeli abele Manaowa ukuti
umwana ilyo akafyalwa tafwile
ukubeya umushishi, tafwile ukunwa
ubwalwa, kabili tafwile ukulya
ifyakulya fimo fimo. Lesa
amusubile limo ukuba umupingushi.
Ali no kutungulula Israeli.



Ichine chine abantu
bakwa Lesa balefwaikwa

ubwafwilisho. Tabakwete Lesa mu myeo
shabo ichalengele nokuti bapakaswe ku balwani babo,
abena Filiste. Lelo ilyo bapepele Lesa alibomfwile.
Atumine uyu umwana uwali no kwisaba umwaume
uwakwatishe amaka pe sonde lyonse.




"Ngefyo chali namayo
akwete umwana
umwaume no kumupela
ishina lya Samusoni: No
mwana alikulile, na
Shikulu Lesa alimupalile.
No mupashi wakwa Lesa
Shikulu watampile
ukwenda pali ena.”
Samusoni alikwete
amaka sana. Ubushiku
bumo alwile ne nkalamo
ukwabula ichanso lelo
ku minwe - aipeye
Inkalamo!

kwa nshiku,
alile ubuchi bwa nshimu ubwa
pandilwe mukanwa ka chitumbi
cha Nkalamo. Aumine no mulumbe
ati: "Ukufuma mukanwa ka chiswango
ichilya ifibiye mwafumine ichakulya namu
chintu ichamaka mwafumine ifintu ifyalowa.”




Tapali hangu umo uwailwile - Lelo
muka Samusoni umupya, umu Filisite,
aebeleko abanankwe. Ichi chalengele
Samusoni ukufulwa sana.




Samusoni achililemo fye ukufulwa ilyo aba Filisite
bapele umukashi wakwe kuli chibusa wakwe. Apangile
ukulandula. Nomba musango nshi alalandwilamo?
Samusoni aikete ba mumbwe abali amakana yatatu.
Akakile imichila yaba mumbwe pamo, babili babili,

nokusontekako

Imyenge
pakati kabo.



Samusoni elyo alekeleko ba mumbwe mu mabala
yang'anu ayaba Filisitel




Nomba nabo aba Filisite bafwaile ukulandula.
Samusoni aitwele umwine ukuti ba mwikate,
bamukakile no kupelwa kuba Filiste ukuti bamwipaye.

Nomba Umupashi wakwa Lesa
waishile pali Samusoni.
Aputawile imyando, nokutola
ichifupa chameno ichakwa
punda uwafwa ichibishi
nokwipailako abalwani abali
ikana limo.




Abakufwaya Samusoni batampile ukumufwaya.
Pakati ka bushiku bumo, ba muchingilishe mu
musumba no kumwisalila impongolo. Lelo Samusoni
afuminemo nanukula ne ncheshi - aitwikile ne fibi

fya mpongolo.

Nomba Samusoni alifilwa ukusekesha Lesa. Lesa
alimupele amaka sana chikulu fye alemumfwila.
Ubushiku bumo, Samusoni alondwelele inkama
yamaka yakwe kuli Delaila,
inengu chisotwe uwayemba
uwa bena Filiste. asendele
umwaume uwakubeya
umushishi wakwa
Samusoni ilyo
ali mutulo.




Elyo abashilika ba chi
Filiste basanshile
Samusoni mu muputule wa
kusendamamo uwakwa
Delaila. Samusoni alwile
pamaka - nhomba amaka
yakwe nayapwa. Abalwani
bakwe bamutonkawile
amenso.




Mu bupofu
namukukana kwata
amaka, Samusoni
asangwike umusha
waba Filiste. Aba
Filiste basekele no
kupumya umubomfi
wakwa Lesa.




Aba Filiste basefeshe
namalila ayakalamba.
Balumbenye naka lesa
wabo akamu chisabi
akaleitwa Dakoni pakupela
Samusoni muminwe yabo.
Banwine no kusefya
apakalamba mwi tempele
lya kwa Dakoni. Panuma
baitile Samusoni ukuti
balemupumya
alebasekesha.




Umulumendo umwaiche aletele Samusoni, no kumuleka
ukushintilila ku ncheshi ishaikatilile ichibumba che
tempele. Aba Filiste bali amakana yatatu pamiputule

ye tempele
0 8 00 1 lya pamulu
880 00 masmanatid ukulundapo
éﬁo fye. nabali
- mwitempele
4‘-'!. mwine, bonse

. balemupumya.




Apa homba ninshi umushishi wakwa Samusoni

nautampa ukukula ilyo ali muchifungo. "Shikulu Lesa
mpeleni amaka nakabili pamuku uno wine fye, pakufti
ningalandula

o pamenso
ii\f&%,q 000, AM&‘E___... yandi yabili."

Bushe Lesa alabwesesha
Samson amaka? Bushe
Samusoni kuti achita
ichipapusho nakabili?

VY CHACINE CHINE kuti
achital

Mukuitutumuna noku pemashika ukukalamba,
Samusoni asunkile incheshi shikalamba isha fibumba
nokushilekanya. Awe itempele
lya Dakoni lyabongoloka
VY ukushala fye ulukungu lweka
lweka no kwipaya amakana
na makana yaba
_ Filiste - kumo

Samusoni umubomfi
wakwa Lesa uwa kwatishe amaka

Ilyashi ukufuma mu cebo cakwa Lesa,
Baibele,

Chisangwa mu

Abapingushi 13-16

"Ukulondolola kwa chebo chenu kuleta ulubuto.”
Amalumbo 119:130



Impela




Ili lyashi lya mucipingo litweba pali Lesa wesu
uwatubumbile kabili afwaya ukutilati mumwishibe.

Lesa alishiba twalichita ifntu ifibi, ifyo eta ulubembu.
Ukupanikwa kwa lubembu nimfwa, lelo Lesa alitutemwa sana eicho
atumine umwana wakwe Yesu ukutufwila palupanda nokulimwinwa
pa membu shesu. Kabili Yesu alibuka kubafwa nokuya kumwakwe
kumulu. Ngamwachetekela muli Yesu nokumulomba ukuti amyelele
imembu shenu, alamyelela! Kabili alaisaikala muli imwe ililine, elyo

mukekalanankwe umuyayaya.

Ngamwachetekela ati ichi echishinka, soseni amashiwi aya kuli
Lesa: We mutemwikwa Yesu, nachetekela ukutila nimwe Lesa, lelo
mwasangwike umuntu pakuti mufwile imembu shandi. Pali lelo muli
abomi. Iseni mumweo wandi nokwelela imembu shandi pakuti mbe

no bumi ubupya nokutila ubushiku bumo nkabe nenu umuyayaya.

Ngafweni ukumyumfwila no kwikalila imwe ngo mwana wenu.
AMENI!

Belengeni Baibele chilabushiku nokulanda na Lesal
Yohane 3:16

